
Ikiaroornartunik sakkortuunik eqqusseriartunut, tuniniaasunullu pineqaatissiisarnerup
sakkortunerulernissaa pillugu Naalakkersuisut 2023 naatinnagu Naalagaaffimmut
saaffiginnissutegarnissaannik Inatsisartut aalajangiiffigisassaattut siunnersuut.
(Inatsisartuni Aggalu C. Jerimiassen, Atassut)

Akissuteqaat
(Aatsitassanut Inatsisillu Atuutsinnegarnerannut Naalakkersuisoq)
Siullermeernegarnera

Ikiaroornartut anngiortumik eqqunnegartarnerannut tuniniarnegartarnerannullu atatillugu
inuiagatigiinnitsinni  ajornartorsiutit annertuut nassaassaasut pillugit ukkassineranut
Inatsisartuni ilaasortaq Aqgalu C. Jerimiassen, Atassut, Naalakkersuisut qujaffigaat.

Hashimik anngiortumik egqussisarneq tuniniaasarnerlu annertuumik ajornartorsiutaareerpoq,
aamma attaveqaasersuutit inuiaqatigiinnilu atugarissaarnerup ineriartorneri ilutigalugit
ikiaroornartut sakkortuut aamma annertunerujartortumik nunatsinnut eqqunneqartalernissaat
siooragisinnaavarput.

Taamaammat inuit anngiortumik egqussisarnernut tuniniaasarnernullu tunuliagutaasut,
taakkuusullu taamaaliornernik iluanaaruteqartartut, sakkortuumik pillarnegartarnissaat
annertuumik pingaaruteqgarpoq.

Hashimik anngiortumik eqqussinermut tuniniaanermullu iliuuserisanut kinguneqartitsinerit
ullumikkut assersuutigalugu Danmarkimi assingusunik unioqqutitsinernut naleqqgiullugit
annertuumik gaffasinnerupput.  Taamaapput ingammik taamatut pinerluttuliortarnerup,
inersimasunut meeqganullu inoogatigiinnermut tunngassuteqartunik ajornartorsiutinik taama
annertutigisunik  malitseqgartartut, ganorluunniit akuerineganngilluinnarnissaat pillugu
politikkikkut  ersarissumik  kalerrisaarisogarnikuummat. Taamaammat  sulisaaseq
ineriartortinnegarsimavog, taannalu eqgartuussivinnit malinnegarpog, tassani hashimik
annertunngitsumik anngiortumik eqgqussineq immini inissiisarfimmi inissinnegarnermik
kingunegarsinnaalluni. ~ Sulisaaseq taanna tamatuma peqatigisaanik Kalaallit Nunaanni
pissutsinik tunngaveqartutut isiginegassaaq, matumani ikiaroornartut akiisa gaffasissusaat
aamma taamaammat assigisaanik Kalaallit Nunaanni inatsisit uniogqutillugit ikiaroornartumik
niuerutegarnermi annertunerungaartumik iluanaarutegartarnerit ilanngullugit.

Pinerluttuliornerit ikiaroornartunut attuumassuteqgartut nalinginnaasumik ukkatarinegartut,
aamma aqqusinerni pinerluttogarsimaneranillu paasiniaanerni annertunerusuni
suliniutegarnerit suliarinegartartut Kalaallit Nunaanni Politiit ilisimatitsissutigaat. Tassunga
atatillugu  pinerluttuliortut ilaatigut ikiaroornartunik sakkortuunik eqqussinissaannut
periarfissanut atatillugu, Kalaallit Nunaanni mittarfiit nutaat ammarnegarneri aamma
ukkatarinegarput.

Ikiaroornartunik egqussinissamut tuniniaanissamullu inerteqquteqgarneq pillugu inatsisiliorneq
Ikiaroornartut pillugit Inatsisartut inatsisaanni nr. 24-imi, 25. novembari 2022-imeersumi,
2023-imilu jannuaarip aallaggaataani atuutilersumi, nassaassaavoq. Pineqaatissiinerit suut
eqgartuussissutaasinnaanersut, aamma iliuuserisat kingunegartinnegarneranni eqgartuussiviit
pinegaatissiinissaminni pissutsit suut sukannernerulersitsisutut pingaartissaneraat, inatsimmi
tassani aamma aalajangersarneqgarput.

Pinegaatissiinerup  sivisussusissaanik  aalajangiinermi,  ikiaroornartunit  pineqgartunit
ajoqusiinerit  sunniutaat pingaartinneqassasut, aamma  “ikiaroornartunik  immikkut
ulorianartunik ajoqusiisinnaasunilluunniit arlaleriarluni tuniniaanerit” pinegaatissiinermi
malunnaatilimmik sakkortunerulersitsisutut isiginegassasut, Inatsisartut inatsisaanni 8 5, imm.
4-imi ilaatigut takunegarsinnaavoq. Kokain-i pinegarpat, tamanna ilaatigut atuuttussaassaag.

Inatsisartut inatsisaat nutaajummat, uagut nunatsinni ikiaroornartunut
akuersaanngilluinnarnerput, aamma taakku pillugit suliani sakkortuumik
gisuariartogartariagarneranik, ingammik inunnut tunuliaqutaasunut, kissaategarnerput pillugu
naalagaaffimmi  ogartussanut  saaffiginninnissamut  siunnersuutip ~ Naalakkersuisut
iluatinnartumik periarfissippai.

Tamanna tunngavigalugu Naalakkersuisut —allannguutissatut — siunnersuut  tulliuttoq
siunnersuutigaat:

“Ikiaroornartunik sakkortuunik egqussisartunut tuniniaasunullu, aamma uniogqutitsinernut
taakkununnga inuit tunuliaqutaasut pillugit, pineqaatissiisarnerit sakkortunerulernissaat
pillugu Naalakkersuisut 2023 naatinnagu Naalagaaffimmut saaffiginnissutegarnissaannik
Inatsisartut aalajangiiffigisassaattut siunnersuut.”



